
1.
Опис на состојбите во областа и дефинирање на проблемот

1.1
Опис на состојбите 
Од донесувањето на Законот за тутун и тутунски производи („Службен весник на Република Македонија“ бр.24/06, 88/08, 31/10, 36/11, 53/11, 93/13, 99/13, 164/13 и 151/14) до денешен ден направени се 8 измени и дополнувања на законот заради подобрување на првичните одредби со кои се постигнаа подобри услови за производство, откуп, процена, обработка и пласман на тутунот, како и промет на тутунските производи. 

Исто така, се изврши промена во надлежностите по однос на контролата на тутунските производи од Министерството за здравство на Министерството за земјоделство, шумарство и водостопанство. 

Во 2013 година беа направени три измени на Законот за тутун и тутунски производи со кои се изврши укинување на надоместокот на тутунски производи со негово обединување со акцизата за тутунските производи во комбинирана акциза со ист фискален ефект кој беше распределуван на Министерството за земјоделство, шумарство и водостопанство од Буџетот на Република Македонија. Со третата измена на законот во 2013 година се изврши усогласување на одредбите за полагање на испит за добивање на лиценца за процена на тутун со Законот за правосуден испит, со што се воведе елетронско полагање на испитот. Меѓутоа, подоцна се оцени дека само првиот дел од испитот кој е теоретски може да се полага електронски, а вториот дел кој се полага практично со определување на квалитетот на тутунот органолептички не може да се полага електорнски, поради што се извршија измени во тој дел од испитот.

 Во 2014 година се воведе законски основ за воспоставување на електронски систем, водење на компјутерска евиденција со софтверско решение заради водење на компјутерска евиденција и следење на пријавени, евидентирани и договорени површини и количини тутун по производители, откупувачи, по типови на тутун за секоја реколта поединечно. Оваа евиденција е од особена важност заради следењето и контролата на тутунските површини, производство и договори за откуп, во превентивна функција на заштита од двојни и тројни договори, како и избегнување на манипулации со исплатата на тутунот и субвенциите.

Истовремено, се постави законски инструментот за проверка на откупувачите на тутун по однос на обезбеденоста со финансиски средства пред откупот за исплата на целата договорена количина тутун во форма на банкарска гаранција и изјава од откупувачот. Меѓутоа, во пракса овој инструмент од страна на повеќето откупувачи на тутун не беше прифатен, поради затворање на голема сума на средства за временски период кој опфаќа повеќе од три месеци.

Поради барањата од Сојузот на здруженијата на тутунопроизводители, од регистрираните откупувачи на тутун и научно–образовните институции од областа на тутунското производство, се пристапи кон изменување и дополнување на Законот за тутун и тутунски производи. 

Главните измени на законот се направија заради усогласување на барањата на тутунопроизводителите и научно-образовните институции за навремено обезбедување на семенскиот материјал (25 март во тековната година), кое повлекува поместување на календарот за пријавено, договорено и откупено производство на тутун. 

Исто така, се подобрија одредбите кои се однесуваат на процесот на договарање на производството и откупот помеѓу производителот и откупувачот на тутун, условите за упис во регистарот на откупувачи на тутун, инструментот за обезбедување на средства за исплата на договорените количини тутун, подобрување на одредбите за промет на необработен и обработен тутун, како и подобрување на одредбите за следење на адитиви во тутунските производи.
1.2
Причини за проблемите кои се предмет на разгледување 
При изработка на ревизијата на првичниот текст на Закон за изменување и дополнување на Законот за тутун и тутунски производи која се правеше во период јануари-април 2015 година работната меѓуресорска група констатира дека околу 50% од постоечките одредби на законот треба да се подобрат од повеќе причини, и тоа:

1. Поради барањата за подобрување на начинот на договорање на откупот на тутун доставени од Сојузот на здруженијата на тутунопроизводители и научно-образовните институции од областа на тутунското производство.

2. Поради проширување на опфатот на воведениот електронски систем за евидентирање на тутунското производство, откуп и обработка.

3. Заради потребата од подобрување на одредбите со кои се дефинираат значајни поими и изрази употребени во законот.

4. Заради барањето на здружението на производителите на тутун и тутунски производи при Стопанската Комора на Македонија и заклучокот дека одредбите за следење на адитивите и штетните материи во тутунските производи во пракса не се спроведуваат поради што мора да се подобрат.

5. Заради неприменливост на одредбата за обезбедување на финансиски средства за целокупниот откуп на тутун од страна на откупувачите на тутун, пред започнување на откупот.

6. Заради усогласување на барањата на тутунопроизводителите и научно-образовните институции за навремено обезбедување на семенскиот материјал (25 март во тековната година), кое повлекува поместување на календарот за пријавено, договорено и откупено производство на тутун.
7. Заради подобрување на одредбите за промет на необработен и обработен тутун
8. Тековното усогласување на сите материјални закони со новиот Закон за прекршоците.
2. 
Цели на предлог регулативата
Со предложениот текст на предлог на Закон за тутун и тутунски производи се нудат решенија кои ќе овозможат поефикасна примена на законот. Истите се изработени согласно иницијативи од сите чинители во производството, откупот, прометот и контролата на тутунот и тутунските производи.

Основни решенија се:

-усогласување на поимите и терминологијата со меѓународната терминологија која се користи во областа на тутунското производство, откуп, обработка и пласман 

-усогласување на барањата на тутунопроизводителите и научно-образовните институции за навремено обезбедување на семенскиот материјал (25 март во тековната година), кое повлекува поместување на календарот за пријавено (до 20 март), рок за издавање на евидентниот лист од П.Е. на МЗШВ (до 23 март), рок за склучување на договорот (до 25 март) и рок за откуп до 28 февруари наредната година  

-подобрување на одредбите кои се однесуваат на процесот на договарање на производството и откупот помеѓу производителот и откупувачот на тутун, јавно објавување на содржината на договорот заради истовремено и навремено запознавање на тутунопроизводителите со договорните цени од страна на сите откупувачи на тутун

 -условите за упис во регистарот на откупувачи на тутун (достава на бизнис план, доказ за вработувања и располагање со простории и опрема за откуп и обработка на тутун),

-обврска за откупувачите на тутун најдоцна до почетокот на откупот на тутун да обезбедат финансиски инструмент за обезбедени средства за исплата на целокупната договорена количина на тутун од тековната реколта по основ на:

- договори за кредитни линии, 

- договори за заеми или 

- други законски извори на финансиски средства 

во кои ќе бидат наведени расположливите финансиски средства и динамиката на прилив на средствата за време на откупот на тутунот од тековната реколта, нивно евидентирање во софтверот за тутун и следење на динамиката на исплата преку Државниот Инспекторат за Земјоделство  

-следење на употребата на адитиви во тутунските производи од страна на Државниот инспекторат за земјоделство

-забрана за купување, прекупување, продажба и препродажба на суров тутун во лист или режан тутун, како и неовластено располагање со машини, алати, уреди и опрема кои се користат за изработка на тутунски производи

-за добивање на лиценцата за процена на тутун заинтересираните лица пред да полагаат испит за добивање на лиценца за проценител на тутун мора да добијат сертификат за обука за процена на тутун од овластена институција од областа на тутунското производство која ќе биде овластена од страна на министерот за земјоделство

-обврска за проценителите на тутун кои добиле лиценца пред 2011 година да посетуваат дообука за да бидат вклучени во откупот на тутун од наредната реколта

-трошоците за обуките и дообуките се планира да се обезбедат од буџетот на Република Македонија преку Програмата за финансиска поддршка во руралниот развој.
3.
Можни решенија (опции)

3.1
Опис на решението „не прави ништо“  
Доколку не се донесе нов Закон за тутун и тутунски производи, сите чинители во областа на тутунопроизводството, откупот, обработката и прометот кои беа вклучени во неговата изработка и кои со свои забелешки и сугестии учествуваа во неговото подобрување ќе бидат оставени да постапуваат по закон со кој повеќе прашања не беа решени.
3.2
Опис на можните решенија (опции) за решавање на проблемот
За реализација на активностите беа разгледани две опции:

Опција  I – да се предложи изменување и дополнување на постоечкиот Закон за тутун и тутунски производи

Ова решение се отфрли бидејќи претходно беа направени осум измени на законот без да се објави пречистен текст на законот и се направи анкета кај субјектите кои го применуваат законот од која се заклучи дека сите чинители очекуваат нов закон кој ќе нуди полесни и поефикасни решенија.
Опција II - нов Закон за тутун и тутунски производи.

Оваа опција е прифатлива и од интерес за сите страни на кои се однесува законот, односно тутунопроизводителите и откупувачите. Исто така, со оглед на тоа што со овие измени се опфатија повеќе од 50% од постојните одредби на постоечкиот закон за тутун и тутунски производи, со нов закон ќе биде полесна примената на законот.
4. Проценка на влијанијата на регулативата

Можни позитивни и негативни влијанија од секоја од опциите:

4.1 Економски влијанија 
Со оглед на тоа што се предвидува обуката и дообуката на проценителите на тутун да се спроведува од оваа година заради подобрување на процената на тутунот при откупот со што се очекува и повисоки откупни цени, може да се заклучи дека економското влијание кај производителите на тутун ќе биде позитивно.
4.2 Фискални влијанија 
Со донесување на законот ќе има фискални импликации по однос на Буџетот на Република Македонија односно потребните финансиски средства за негова имплементација, односно проектираните средства за обучувањето на проценителите на тутун ќе бидат на терет на буџетот на РМ а ќе се обезбедуваат со Програмата за финасиска подршка на руралниот развој.
4.3 Социјални влијанија 
Позитивни социјални влијанија со оглед на тоа што опфатот на тутунопроизводители кои претежно живеат во руралните подрачја е голем и изнесува околу 30.000 семејства кои благодарение на тутунот работат и живеат од него.
4.4
Влијанија врз животната средина 

Предложените решенија немаат директни влијанија врз животната средина.
4.5
Административни влијанија и трошоци – 

а) трошоци за спроведување 

Предлогот на законот ќе предизвика фискални импликации врз Буџетот на Република Македонија во висина од околу 100.000,00 денари проценети врз основа на очекуваниот број на кандидати кои ќе имаат обврска да се обучат за да можат да се пријават да полагаат испит за добивање на лиценца за процена на тутун. Исто така, ќе предизвика фискални импликации врз Буџетот на Република Македонија во висина од околу 400.000,00 денари проценети врз основа на очекуваниот број на кандидати кои ќе имаат обврска да се дообучат, а добиле лиценца пред 2011 година и треба да извршат дообука за да бидат вклучени во откупот на тутун од реколта 2016 година.

Средствата ќе бидат обезбедени од Програмата за финансиска поддршка во руралниот развој преку мерките за техничка поддршка.
б)трошоци за почитување на регулативата 

Нема трошоци за почитување на регулативата.
5.
Консултации

5.1
Засегнати страни и начин на вклучување

- Сите засегнати страни беа вклучени при изработката на нацрт-текстот на законот:
Сојузот на здруженијата на тутунопроизводители, од Научен Институт за тутун во Прилеп, од катедрата за тутун при УКИМ-Факултет за земјоделски науки и храна-Скопје, Стопанската Комора на Македонија-здружение на производители на тутун и тутунски производи, Министерство за економија и Државен инспекторат за земјоделство.
5.2
Преглед на добиените и вградените мислења 

5.3
Мислењата кои не биле земени предвид и зошто

Не постојат мислења кои не биле земени предвид.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со донесување на новиот закон ќе се овозможи полесна и поефикасна примена на одредбите содржани во него од сите засегнати страни: научно-образовни институции, сојузи и здруженија на тутунопроизводители, органи на државната управа задолжени за неговото спроведување, поефикасно следење, мониторинг, надзор и контрола од страна на инспекциските служби надлежни за овој закон, како и сеопфатно и единствено разбирање на поимите и изразите употребени во законот. 
Понатаму со новите одредби кои се однесуваат на проценителите на тутун ќе се овозможи на едно место да го разберат целосно начинот на поднесување на апликација за полагање на испитите, начинот на обучување и дообучување, начинот на спроведување на испитот за добивање на лиценца за процена на тутун, како и документот кој се издава по полагањето на испитот.

Истиот ќе биде основ за изработка на подзаконски акти со кои подетално одново ќе се пропишуваат условите за откуп на тутунот според новите стандарди за откуп. Со оваа мерка се поттикнува претприемништвото и се зголемува конкурентноста на земјоделските производи.
Не постои негативно влијание можните решенија (опции).
6.2
Ризици во спроведувањето и примената на секое од можните решенија (опции)

Непостојат ризици кои се однесуваат на предложениот Закон за тутун и тутунски производи.
6.3
Препорачано решение со образложение

Со предложениот текст на предлог на Закон за тутун и тутунски производи се нудат решенија кои ќе овозможат поефикасна примена на законот. Истите се изработени согласно иницијативи од сите чинители во производството, откупот, прометот и контролата на тутунот и тутунските производи.

Основни решенија се:

-усогласување на поимите и терминологијата со меѓународната терминологија која се користи во областа на тутунското производство, откуп, обработка и пласман 

-усогласување на барањата на тутунопроизводителите и научно-образовните институции за навремено обезбедување на семенскиот материјал (25 март во тековната година), кое повлекува поместување на календарот за пријавено (до 20 март), рок за издавање на евидентниот лист од П.Е. на МЗШВ (до 23 март), рок за склучување на договорот (до 25 март) и рок за откуп до 28 февруари наредната година  

-подобрување на одредбите кои се однесуваат на процесот на договарање на производството и откупот помеѓу производителот и откупувачот на тутун, јавно објавување на содржината на договорот заради истовремено и навремено запознавање на тутунопроизводителите со договорните цени од страна на сите откупувачи на тутун

 -условите за упис во регистарот на откупувачи на тутун (достава на бизнис план, доказ за вработувања и располагање со простории и опрема за откуп и обработка на тутун),

-обврска за откупувачите на тутун најдоцна до почетокот на откупот на тутун да обезбедат финансиски инструмент за обезбедени средства за исплата на целокупната договорена количина на тутун од тековната реколта по основ на:

- договори за кредитни линии, 

- договори за заеми или 

- други законски извори на финансиски средства 

во кои ќе бидат наведени расположливите финансиски средства и динамиката на прилив на средствата за време на откупот на тутунот од тековната реколта, нивно евидентирање во софтверот за тутун и следење на динамиката на исплата преку Државниот Инспекторат за Земјоделство  

-следење на употребата на адитиви во тутунските производи од страна на Државниот инспекторат за земјоделство

-забрана за купување, прекупување, продажба и препродажба на суров тутун во лист или режан тутун, како и неовластено располагање со машини, алати, уреди и опрема кои се користат за изработка на тутунски производи

-за добивање на лиценцата за процена на тутун заинтересираните лица пред да полагаат испит за добивање на лиценца за проценител на тутун мора да добијат сертификат за обука за процена на тутун од овластена институција од областа на тутунското производство која ќе биде овластена од страна на министерот за земјоделство

-обврска за проценителите на тутун кои добиле лиценца пред 2011 година да посетуваат дообука за да бидат вклучени во откупот на тутун од наредната реколта

-трошоците за обуките и дообуките се планира да се обезбедат од буџетот на Република Македонија преку Програмата за финансиска поддршка во руралниот развој.  
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Потребно е да се донесат подзаконски акти.

7.2
Потребни подзаконски акти и рок за нивно донесување

Ќе се донесат 15 подзаконски акти во рок од една година од денот на влегување во сила на овој закон и тоа:
	Р.
Бр.
	Законски основ
	Назив на Правилникот
	Краен рок

	1.
	Член 7 став 7
	Правилник за формата и содржината на пријавата, евидентниот лист и барањето за промена на податоци, начинот на пријавување, потребната документација, како и начинот на издавање на евидентниот лист
	Декември 2015

	2.
	Член 8 став 2
	Правилник за минимално-техничките стандарди и услови во поглед на опремата, хардверот, функционалноста на софтверот за електронскиот систем за водење на евиденција на пријавени, евидентирани и договорени површини и откупени количини тутун по производители и откупувачи, начинот на воведување, користење, одржување и надградба
	Ноември 2015

	3.
	Член 25 став 6
	Правилник за поблиските услови кои треба да ги исполнува откупувачот на тутун и потребната документација
	Ноември 2015

	4.
	Член 26 став 5
	Правилник за формата и содржината на образецот за поднесување на барање за запишување во Регистерот на откупувачи на тутун,
	Ноември 2015

	5.
	Член 33 став 2
	Правилник за мерила за квалитативна и квантитативна процена на тутунот
	Јануари 2016

	6.
	Член 36 став 3
	Правилник за формата, содржината и начинот на водење на книгата за процена и дневната потврда за предадениот тутун
	Јануари 2016

	7.
	Член 37 став 11
	Правилникот за формата, содржината и начинот на водење на книгата за приговори
	Јануари 2016

	8.
	Член 38 став 3
	Правилник за начинот на водењето, доставувањето на евиденцијата и формата и содржината на образецот на евиденцијата на откупените и обработените количини тутун
	фебруари 2016

	9.
	Член 43 став 2
	Правилник за формата и содржината на лиценцата за процена на тутунот
	Ноември 2015

	10.
	Член 43 став 4
	Правилник за начинот на бодување и потребната литература за полагање на испит за добивање на лиценца за процена на тутунот
	Октомври 2015

	11.
	Член 71 став 7
	Правилник за форма и содржина на образецот за доставување на  податоци за адитивите кои се користат во изработката на тутунските производи 
	декември 2015

	12.
	Член 71 став 12
	Правилник за Начинот и методите на земање примероци за утврдување на штетните материи и други загадувачи/контаминенти (физички, хемиски и биолошки) во тутунските производи, начинот и методите на мерење на штетни материи и други загадувачи/контаминенти (физички, хемиски и биолошки), адитивите кои се дозволени, како и максимално дозволеното количество на штетни материи/контаминенти во oбработениот тутун и тутунските производи
	јануари 2016

	13.
	Член 83 став 7
	Правилник за начинот на вршење на контрола на квалитетот на тутунот, формата, содржината и начинот на издавање на уверението, како и начинот и методите на земање примероци и методите за анализа на квалитет на тутунот
	декември 2015

	14.
	Член 85 став 7
	Правилник за начинот на вршење на контрола на квалитет и безбедност на мерењето на состојките, формата, содржината и начинот на издавање на уверението, како и начинот и методите на земање примероци за анализа на квалитет на тутунските производи
	декември 2015

	15.
	Член 95 став 12
	Правилник за формата и содржината на прекршочниот платен налог
	Септември 2015


7.3
Органи на државната управа, државни органи и други органи надлежни за спроведување

- Министерството за земјоделство, шумарство и водостопанство;     

- Министерство за економија
- Државен инспекторат за земјоделство

- Државен пазарен инспекторат

7.4
Активности за обезбедување на ефикасно спроведување на предлогот на закон

Ќе бидат спроведувани тековни активности.
8.
Следење и евалуација

8.1 
Начин на следење на спроведувањето 
- Министерството за земјоделство, шумарство и водостопанство преку сопствениот електронски систем за евиденција на податоците и извештаите од Државниот инспекторат за земјоделство; 
8.2
Евалуација на ефектите од предлогот на закон и рокови 

Со подготовка на годишните информации до Влада на Република Македонија и годишно известување ќе се врши евалуација на ефектите од предлогот на Закон.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: ____.2015 година                                                                                    ..................................................






                                           потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____.2015 година                                                                                             ...........................................
потпис на министерот 

